
Ed. 749. Frumvarp til laga [16. mál]
nm breyting á lögum nr. 73 9. október 1968, um rétt manna til að kalla sig verk-
fræðinga, húsameistara, tæknifræðinga eða byggingafræðinga.

(Eftir 2. umr. í Ed., 22. apríl.)

1. gr.
Fyrirsögn laganna skal vera: Lög um rétt manna til starfsheitis.

2. gr.
Á eftir 9. gr. laganna komi fimm nýjar greinar, sem verða 10., 11., 12., 13. og 14.

gr. og greinatala laganna breytist þvi til samræmis, svo hljóðandi:

10. gr.
Rétt til að kalla sig auglýsingateiknara hafa þeir einir hér á landi, sem fengið

hafa til þess leyfi ráðherra.

11. gr.
Engum má veita leyfi það, sem ræðir um í 10. gr., nema hann hafi lokið til-

skildum prófum frá Myndlista- og handíðaskóla íslands eða sambærilegum lista-
eða listiðnaðarskóla erlendis, sem nýtur viðurkenningar Myndlista- og handíðaskóla
íslands, og að auki fengið starfsþjálfun eða stundað framhaldsnám hjá viðurkennd-
um teiknara eða viðurkenndum skóla að mati Myndlista- og handíðaskóla Íslands
og stéttarfélags auglýsingateiknara í a. m. k. tvö ár. Að fengnum meðmælum stéttar-
félags auglýsingateiknara, má þó veita þeim undanþágu frá h'eggja ára starfsþjálfun
eða framhaldsnámi, sem stundað hafa störf teiknara í fimm ár samfleytt fyrir gildis-
töku lasa þessara.

Þeir, sem fullnægja skilyrðum þeim, sem sett eru í 1. mgr. þessarar greinar,
eiga rétt á, að þeim sé veitt leyfi til að kalla sig auglýsingateiknara.

12. gr.
Rétt til að kalla sig húsgagna- og innanhússhönnuði (möbel- og interiörarkitekt),

hafa þeir einir hér á landi, sem fengið hafa til þess leyfi ráðherra.

13. gr.
Engum má veita leyfi það, sem um getur í 12. gr., nema hann hafi stundað nám

og lokið fullnaðarprófi við listiðnaðar skóla, sem stéttarfélag húsgagna- og innan-
hússhönnuða viðurkennir sem fullgildan skóla í þeirri grein.

Þeir, sem fullnægja skilyrðum þeim, sem sett eru Í 1. mgr. þessarar greinar,
eiga rétt á, að þeim sé veitt leyfi til að kalla sig húsgagna- og innanhússhönnuði.

14. gr.
Réttur sá til starfsheitis, sem lögum þessulll fylgir, felur ekki i sér einkarétt

til ákveðinna verka.
3. gr.

Lög þessi öðlast þegar gildi.

4. gr.
Þegar lög þessi hafa hlotið staðfestingu, skal fella meginmál þeirra inn í lög

nr. 73 9. október 1968, um rétt manna til að kalla sig verkfræðinga, húsameistara,
tæknifræðinga eða byggingafræðinga og gefa þau út svo breytt.


